
 

 
 

 

 

Mataduree: Amajjii 27, 2006 

Bara 2006 Minnesotatti baay’inni nama 
balaa ibiddaan dhumaanii ida’uun jalqaba.  

Bara 2005, Minnesotatti baay’inni namoota 
balaa ibiddaan wogga woggaan du’an kan 
hanga ammaa galmaayee jiru keessaa kan irraa 
xinnaa ti. Woliigalatti namoonni 37 kan 
du’aniifii kunis heedduu kan nama gaddisiisu 
ta’us gama biraatiin garuu woggoota kudhan 
dura kan dhuman namoota 86 wolbira hoo 
ilaallamu fooyyawaadha.  

Balaan ibiddaa nama hunda miidha. Kan hafu 
hin jiru. Namoonni nagaa ni miidhamu ykn 
du’u, kabeenyi ni barbadaawa, maatii ni 
dararama. Namni Minnesota hundi balaa isaan 
fi namoota naannawa isaanii jiran irra gahuu 
danda’u hambisuuf tarkaanfii hatattamaa 
fudhachuun dirqama mataa isaa ta’a.  

Balaa ibiddaa ittisuuf sochii hawaasni kee 
godhuu keessatti maaloo qooda fudhadhu. 
Gorsa ittisa ibiddaa kan barreeffama 
(brochure) kana irra jiru hordofuudhaan 
jaalallee keetii fi mataa kankee ittisuuf tarkaanfii 
barbaachisaa ta’e fudhadhu.  

DIQAMA FUDHU 
Wontoota naannoo kee jiran hubachuu fi 
fakkeenya gaarii ta’uudhaan murannoon 
jalqabi. Kun siifii namoota biraa kan amaloota 
balaa fiduu danda’an kan isin ofirratti hin 
beekne akka jijjiirtan godha. Maatii guutuu 
wojjiin GUYYAA HAR’AA dhimmoota 
kanaan gadii ilaali.  

Alawaada Keessaa 
• Istoovii fi bakka itti bilcheessitu 

qulqulleessi; zayitii fi wontoota biraa irraa 
eegi.  

• Waan ittiin qabattuu fi wontoota biraa kan 
ibiddaan gubachuu danda’an fiitii 3 
fageessi.  

• Mi’a ibiddaan dhaamsan fulaa mana gad 
baaftu bira kaahi.  

• Kaabineetii hundaaf furaa ijoolleen banuu 
hin dandeenne godhi.  

• Meeshaa elektriikaan dalaguu xixinnaa 
hunda yeroo itti hin fayyadamne 
dhaamsuudhaan haada elektriikaa bakka 
ijoolleen hin dhaqqabne kaa’i.  

Gola laawundarii 
• Qulqulleessituu qilleensaa (filter) kan 

hoo’istuu manaa (furnace) yeroorraa 
yerootti jijjiiruundhaan namoota 
ogummaa isaa qabaniin woggaa 
woggaadhaan qulqulina isaa akka 
too’atamu godhi.  

• Meeshaa uffata gogsu jalaa fi naannoo isaa 
yeroo tokko tokko qulqulleessi. 
Akkasumas yeroo uffata gogsitu hunda 
eddoo xuriin wolitti qabamu (dryer lint 
screen) qulqulleessi.  

• Meeshaa ittiin qulqulleessuudhaaf mana 
keessa itti fayyadamtu bakka hoo’i, 
bineensonni manaa fi ijoolleen hin 
dhaqqabne sheelfii gubbaa kaa’i.  

Naannoo manaa 
Nagaan naannoo akka eeggamu ykn balaan hin 
uumamne godhudhaa fi amaloota balaa hin 
qabnee barsiisuuf dirqamni duraa kan maatii ti. 
Haata’uu garuu namni mana keessa jiru hundi 
dirqama mataa isaa fudhachuu qaba.  

• Sookkeetti irratti haada tokkoo ol hin 
fayyadamin, hoo kan ULn beekame kan 
elektiriika dhaamsu qabaate malee. 
Sookkeetti itti hin fayyadamne waan 
daa’immanitti rakkina hin fidneen 
(childproof) cuqqaali.  

• Haada elektiriika kan baqaqee, luqqa’e ykn 
hammaate jijjiiri. Gonkumaa haada 
elektiriikaa afaa mana jala akka bahu hin 
godhin.  

• Alawaadaa fi mana dhiqannaa keessa 
meeshaa elektiriikaa dhaamsu (ground 
Fault Circuit Interrupters) fayyadami.  

• Meeshaalee eddoo duwwaa hoo’isan yoo 
xinnaate fiitii 3 waan ibiddaan qabatu irraa 
fageessi.  

• Eddoo ibidda bobeessitutti muka gogaa 
ykn kan kanaaf qophaawe qofa ta’uu qaba. 
Akkasumas golgaan (protective screen) 
yeroo hunda cufamuu qaba.  

• Kibriitii fi kan ibiddaan qabsiiftu hunda 
bakka ijoolleen hin dhaqqabne ol-kaa’i.  

• Mana keetti timboo xuuxuu ni hayyamta 
hoo ta’e, waan timboo itti gatan (ashtrays) 
guddaa fi kan gad-fagaatu qopheessi.  

• Meeshaan kosiin keessatti gatamu hundi 
qadaada qabaachuu qaba, akkasumas 
wontootni aara qaban hundi utuu hin 
gatamin dura qabbanaawuu qabu.  

• Wonti shaamaan irra kaawamu kan 
ibiddaan hin qabannee fi akka hin 
garagalle bal’aa ta’uu qaba.  

• Ibiddi shaamaa waan ibiddaan qabatu irraa 
akka balaa hin fidnetti fagaachuu qaba, 
utuu boba’us biraa deemamuu hin qabu.  

• Boba’aa hunda ala eddoo qabbanaahaa fi 
ijoolleen hin dhaqqabne ol kaa’i.  

• Waan dhimma itti hin bane hunda mana 
mi’a keessaa kawaatutti kaa’i malee 
naannawa manaatti tuulamuu hin qabu.  

Mana kee qopheessuu 
• Qillisaa aara suunfu eddoo hirribaa, mana 

jalaa fi gubbaa qabu eddoo hundatti 
qajeelfama warra hoomishee hordofuun 
godhi.  

• Qillisaa aara suunfu kamiyyuu woggoota 
10 ykn kana oliif dhimma itti baatee jirta 
sitti fakkate jijjiiri.  

• Qillisaa aara suunfu kan hojjata ta’uu ji’atti 
al tokko yaali, akkasumas dhakaa baatirii 
woggaatti yoo xinnaate yeroo lama jijjiiri.  

• Qillisaa kaarboonmonooksaaydii suunfu 
qajeelfa warra hoomishuu hordofuun 
manatti godhitii too’adhu.  

• Waan ibiddaan dhaamsitu (fire 
extinguishers) mana jalaa fi gubbaa, 
akkasumas garaajii fulaa bakka manaa gadi 
bahan irra kaa’i.  

• Akkaataa manaa ittiin baqattu yoo xinnate 
golaa hunda keessaa eddoo lama, eddoo 
itti wolgahamus mana irraa kana achi 
fagaatu karoorfachuudhaan shaakali.  
Gadi bahi, ala turi! 

• Hoo ibiddi huccuu isaanitti qabate 
dhaabbachuudhaan gara lafaa gadi kufanii 
akka gangalatan maatii kee barsiisi. 
Akkasumas aara jala gadi jedhanii akka 
daa’iman.  


